
	1. Ֆինանսների նախարարություն
	14.11.2022թ.

	
	№ 01/11-4/19715-2022

	Դիտողություններ և առաջարկություններ չունի:
	

	2. Էկոնոմիկայի նախարարություն
	21.11.2022թ.

	
	№ 01/18845-2022

	Որոշման նախագծի հավելվածի՝
1. 116-րդ կետում «գազի սարքերը պետք է լինեն «X» նշանով մակնշված» բառերը փոխարինել «գազի սարքերը պետք է համապատասխանեն ԵԱՏՄ 2011 թվականի դեկտեմբերի 9-ի № 875 որոշմամբ հաստատված «Գազային վառելիքով աշխատող սարքավորումների անվտանգության մասին» (ՄՄ ՏԿ 016/2011) պահանջներին և ունենան համապատասխան համապատասխանության գնահատման փաստաթուղթ և մակնշում» բառերով,
	Ընդունվել է:
Խմբագրվել է:

	2. 154-րդ կետում «համապատասխան հավաստագրեր (սերտիֆիկատներ) ունեցող սարքեր,» բառերը փոխարինել «համապատասխանության գնահատման փաստաթուղթ ունեցող սարքեր,» բառերով։
	Ընդունվել է:
Խմբագրվել է:

	3. [bookmark: _Toc118196246]2-րդ՝ «ՀԱՍԿԱՑՈՒԹՅՈՒՆՆԵՐԸ ԵՎ ՀԱՊԱՎՈՒՄՆԵՐԸ» գլխում առկա է «չափիչ-հսկիչ սարքեր» հապավումը, մինչդեռ բուն Հավելվածում այն չի կիրառվում, ուստի առաջարկում ենք հասկացությունը սահմանել որպես «չափման միջոցներ» և նախատեսել դրանց առնչվող պահանջներ (ներառյալ օրենսդրական չափագիտության ոլորտում ներառված չափման միջոցների համար դրանց տեսակի հաստատման և ստուգաչափման պարտադիր պահանջի սահմանմամբ)։ Այս տեսանկյունից կարևոր է ընդգծել, որ հավելվածում առկա են այրվող գազերի ազդանշանային սարքերի և դրանց միացված ինքնաշխատ անջատիչ կափյուրի, գազի սարքերի վրա կամ առանձին տեղակայված անվտանգության ու ազդանշանման սարքերին առնչվող պահանջներ, ուստի նշյալ պահանջի սահմանումը կարևոր է ոլորտի կանոնակարգման և չափման միջոցների հսկողության ապահովման համար (առաջարկությունը վերաբերելի է նաև գրությամբ ներկայացված մյուս նախագծերին)։
	Ընդունվել է:
Խմբագրվել է:

	4. Միաժամանակ տեղեկացնում ենք, որ օրենսդրական չափագիտության ոլորտում ներառված չափման միջոցների ցանկը հաստատված է ՀՀ կառավարության 2016թ. փետրվարի 11-ի № 113-Ն որոշմամբ, որտեղ որպես չափման միջոց սահմանված է «այրվող և թունավոր նյութերի տվիչ-ազդանշանիչներ»-ը
	Ընդունվել է ի գիտություն: 

	5. Հարկ ենք համարում նշել նաև, որ կից ներկայացված Նախագծերի բոլոր հավելվածներում վկայակոչված չափման միջոցները ենթակա են պետական չափագիտական հսկողության՝ համաձայն «Չափումների միասնականության ապահովման մասին» ՀՀ օրենքի։
	Ընդունվել է ի գիտություն:

	6. Առաջարկում ենք բոլոր նախագծերի 2-րդ կետերում Հայաստանի Հանրապետության կառավարության 2021 թվականի ապրիլի 22-ի Հայաստանի Հանրապետության մի շարք որոշումներ ուժը կորցրած ճանաչելու մասին» № 634-Ն որոշման նշված ենթակետերն ուժը կորցրած ճանաչել՝ հղում անելով ոչ միայն այդ որոշումների 1-ին, այլ համապատասխանաբար նաև նույն որոշումների 2-րդ կետերին:
	Ընդունվել է:
Խմբագրվել է:

	3. Շրջակա միջավայրի նախարարություն
	18.11.2022թ.

	
	№ 1/09.5/14852-2022

	Դիտողություններ և առաջարկություններ չունի:
	

	4. Արտակարգ իրավիճակների նախարարություն
	18.11.2022թ.

	
	№ 01/01.1/7935-2022

	Դիտողություններ և առաջարկություններ չունի:
	

	5. Բարձր տեխնոլոգիական արդյունաբերության նախարարություն
	09.11.2022թ.

	
	№ 01/12/9458-2022

	Դիտողություններ և առաջարկություններ չունի:
	

	6. Առողջապահության նախարարություն
	16.11.2022թ

	
	№ ԱԱ/04/27427-2022

	Որոշման նախագծով հաստատվող Հավելվածի վերաբերյալ առաջարկում եմ.
1. 8-րդ կետի 5-րդ ենթակետը խմբագրել, հաշվի առնելով, որ բնակավայրերի օդի որակին ներկայացվող պահանջներն ամրագրված են ՀՀ կառավարության 2006 թվականի փետրվարի 2-ի N 160-Ն որոշմամբ, 
	

Ընդունվել է:
Խմբագրվել է:

	2. 15-րդ կետի 2-րդ ենթակետը խմբագրել, հաշվի առնելով, որ առանձին բնակարանների գազի սպառման համակարգերին ներկայացվող պահանջները սանիտարական կանոններով և նորմերով չեն կարող սահմանվել,
	Ընդունվել է:
Խմբագրվել է:

	3. 15-րդ կետի 3-րդ ենթակետը խմբագրել, հաշվի առնելով, որ անհատական կամ կոլեկտիվ ծխաօդատարների տեղակայմանը ներկայացվող պահանջները սանիտարական կանոններով և նորմերով չեն կարող սահմանվել:
	Ընդունվել է:
Խմբագրվել է:

	7. Քաղաքաշինության կոմիտե
	22.11.2022թ.

	
	№ 01/14.2/12915-2022

	Որոշման նախագծի վերաբերյալ.
1.  2-րդ և 127-րդ կետերում «քաղաքաշինության բնագավառում Հայաստանի Հանրապետության պետական կառավարման լիազոր մարմնի կողմից հաստատված 2004 թվականի մարտի 26-ի «ՀՀՇՆ IV-12.03.01-04 «Գազաբաշխիչ համակարգեր» շինարարական նորմերը հաստատելու մասին» N 29-Ն հրամանի պահանջների համաձայն» բառերը փոխարինել «ՀՀ քաղաքաշինության նախարարի 2004 թվականի մարտի 26-ի N 29-Ն հրամանով հաստատված ՀՀՇՆ IV-12.03.01-04 «Գազաբաշխիչ համակարգեր» շինարարական նորմերի պահանջների համաձայն» բառերով: 
	
Ընդունվել է:
Խմբագրվել է:

	2. Հավելվածներում վկայակոչված փաստաթղթերը պետք է համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 6-րդ մասին, որի համաձայն՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	Ընդունվել է:
Խմբագրվել է:

	8. Հանրային ծառայությունները կարգավորող հանձնաժողով
	18.11.2022թ.

	
	№ ԳԲ/34.4-Մ2-8/4015

	1. Որոշման նախագծերում հստակեցված չէ «կազմակերպության ստանդարտ» հասկացությունը:
	Չի ընդունվել:
Հստակեցման կարիք չունի, քանի որ տեքստային մասում հստակ հասկացվում է, որ խոսքը վերաբերում է այն կազմակերպություններին, որոնք իրենց տեխնիկական գործունությամբ առնչվում են ՏԿ-ին:

	2. 14-րդ կետում նշված է, որ գազաֆիկացված շենքերի ներտնային գազասպառման համակարգերը, որոնք չեն համապատասխանում կանոնների պահանջներին, պետք է վերակառուցվեն, սակայն նշված չէ, թե ում միջոցներով կամ հաշվին (մատակարարի թե բաժանորդի)՝ ինչը խնդրահարույց է:
	Ընդունվել է:
Խմբագրվել է:

	3. Որոշման նախագծերում նշված չէ գազասպառման համակարգերում իրականացվող տեխնիկական սպասարկման աշխատանքները իրականացնելու ժամանակահատվածները, ինչպես նաև նախագծերի և տեխնիկական պայմանների խախտման արդյունքում գազամատակարարման ընդհատումների և վերականգման կարգավորումները:
	Ընդունվել է:
Խմբագրվել է:

	4. Որոշման նախագծերը համապատասխանեցնել օրենսդրական տեխնիկական կանոններին, ինչպես նաև որոշման նախագծերում որոշ դրույթներ անհրաժեշտ է խմբագրել (մասնավորապես 2008 թվականի հունիսի 5-ի №784-Ն որոշումն ուժը կորցրած ճանաչելու և 2021 թվականի ապրիլի 22-ի №634-Ն որոշման մեջ փոփոխություն կատարելու մասին որոշման նախագծի հավելվածի «Գազասպառման համակարգի անվտանգության և շահագործման կանոններ» որոշման նախագծի 48-րդ կետում):
	Ընդունվել է:
Խմբագրվել է:

	9. Քաղաքաշինության, տեխնիկական և հրդեհային անվտանգության տեսչական մարմին
	23.11.2022թ.

	
	№ 01/14.2/12915-2022

	Դիտողություններ և առաջարկություններ չունի:
	

	10. Արդարադատության նախարարություն
	21.12.2022թ.

	
	№ 01/27.0.01/57197-2022

	1․Նախագծերի ընդունման իրավական հիմք նշված է «Էներգետիկայի մասին» օրենքի 5.1-րդ հոդվածի 2-րդ մասը, որի «ա» կետի համաձայն՝ կառավարության լիազորած մարմինն էներգետիկայի բնագավառում՝ մշակում և Հայաստանի Հանրապետության կառավարության հաստատմանն է ներկայացնում Հայաստանի Հանրապետության էներգետիկայի բնագավառի զարգացման ռազմավարական ծրագրերը: Սույն դեպքում, անհրաժեշտ է հստակ նշել 5.1-րդ հոդվածի 2-րդ մասի համապատասխան կետը, որին հղում է կատարվում:  
Միևնույն ժամանակ «Էներգետիկայի մասին» օրենքի 5.1-րդ հոդվածի 2-րդ մասի «բ» կետի համաձայն՝ Հայաստանի Հանրապետության կառավարության լիազորած մարմինն էներգետիկայի բնագավառում՝ մշակում և Հայաստանի Հանրապետության կառավարության հաստատմանն է ներկայացնում իր իրավասությունների շրջանակից բխող՝ էներգետիկայի բնագավառի նորմատիվ իրավական ակտերը, այդ թվում՝ էներգետիկ օբյեկտների շահագործման և անվտանգության կանոններն ու պահանջները:
Սույն դրույթով, ըստ էության, համապատասխան մարմնին վերապահվում է նորմատիվ իրավական ակտերի, այդ թվում՝ էներգետիկ օբյեկտների շահագործման և անվտանգության կանոնների ու պահանջների մշակման լիազորություն, որով նաև սահմանվում է, որ նշված իրավական ակտերը ներկայացվում է Կառավարության հաստատմանը, սակայն դրանով Կառավարությանն ուղղակիորեն չի տրվում հիշյալ կանոնները հաստատելու լիազորություն։
	Ընդունվել է:
Խմբագրվել է:

	2․«Գազասպառման համակարգերի անվտանգության և շահագործման կանոնները հաստատելու, Հայաստանի Հանրապետության կառավարության 2008 թվականի հունիսի 5-ի №784-Ն որոշումն ուժը կորցրած ճանաչելու և 2021 թվականի ապրիլի 22-ի №634-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշումների նախագծի (այսուհետ՝ Նախագիծ 3) ) նախաբանում «օրենքի 5.1-ին» և «օրենքի 33-րդ» բառերից առաջ անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
	Ընդունվել է:
Խմբագրվել է:

	3․ Նախագիծ 3-ի 2-րդ կետում «1-ին և 2-րդ կետերի» բառերն անհրաժեշտ է փոխարինել «1-ին կետի» բառերով՝ հաշվի առնելով այն հանգամանքը, որ Հայաստանի Հանրապետության կառավարության 2021 թվականի ապրիլի 22-ի N 634-Ն որոշման 2-րդ կետը ենթակետ չունի:
	Ընդունվել է:
Խմբագրվել է:

	4․ Նախագիծ 3-ի 1-ին կետով հաստատվող հավելվածի (այսուհետ՝ Հավելված 3) ողջ տեքստում ենթաօրենսդրական իրավական ակտերին հղում կատարելիս անհրաժեշտ է նշել դրանց կրճատ անվանումները՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 7-8-րդ մասերի պահանջները և նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի դրույթները:
	Ընդունվել է:
Խմբագրվել է:

	5․ Հավելված 3-ի 49-րդ կետի ենթակետերի համարակալումն անհրաժեշտ է խմբագրել՝ համապատասխանեցնելով «Նորմատիվ իրավական ակտերի մասին» օրենքի պահանջներին:
	Ընդունվել է:
Խմբագրվել է:

	6․ Հավելվածի 3-ի ողջ տեքստում առկա (51-րդ կետում «Գազօջախի» և 55-րդ կետում «դժվարավառ» բառերով սկսվող պարբերություններն և այլն) չհամարակալված պարբերություններն անհրաժեշտ է համարակալել:
	Ընդունվել է:
Խմբագրվել է:

	11. Վարչապետի աշխատակազմ
	19.01.2023թ.

	
	№ 02/12.4/1739-2023

	Իրավաբանական վարչություն


	1. Նախագծի հավելվածի 14-րդ կետի համաձայն՝ գազաֆիկացված շենքերի ներտնային գազասպառման համակարգերը, որոնք չեն համապատասխանում սույն կանոնների պահանջներին, պետք է վերակառուցվեն, սպառողի կողմից ինքնակամ նախագծից շեղման դեպքում սպառողի միջոցների հաշվին, իսկ մատակարարի կողմից թույլ տված խախտման դեպքում՝ մատակարար կազմակերպության շահույթի հաշվին, ինչը խնդրահարույց է Սահմանադրության 39-րդ հոդվածի տեսանկյունից (Ոչ ոք չի կարող կրել պարտականություններ, որոնք սահմանված չեն օրենքով): Բացի այդ, նշված կանոնակարգումը վիճահարույց է նաև իրավական որոշակիության սկզբունքի պահպանման տեսանկյունից, որտեղ մասնավորապես պարզ չէ, թե հիշյալ վերակառուցումն ինչ ժամկետներում պետք է տեղի ունենա: 
Նշենք նաև, որ հիշյալ կարգավորումը, մեր գնահատմամբ, դուրս է նախագծի կարգավորման առարկայի շրջանակից և չի կարող դիտարկվել որպես գազասպառման համակարգերի անվտանգության և շահագործման կանոն: Նշվածը վերաբերելի է նաև նախագծի հավելվածի 3-րդ կետին, որով մասնավորապես սահմանվում են, թե կանոնների պահանջները որ դեպքերի վրա չեն տարածվում:
	Ընդունվել է մասամբ:
Նախագծի հավելվածի 14-րդ կետը չի հակասում ՀՀ Սահմանդրության 39-րդ հոդվածին և համապատասխանում է էներգետիկայի մասին ՀՀ օրենքի 5.1 հոդվածին, ինչպես նաև բխում է քաղաքացիական օրենսգրքի 164 հոդվածից, որի համաձայն «Սեփականատերը կրում է իրեն պատկանող գույքի պահպանման հոգսը, եթե այլ բան նախատեսված չէ օրենքով կամ պայմանագրով:», ինչպես նաև ՀՀ քաղաքացիական օրենսգրքի 550-րդ հոդվածի 1-ին մասից, ըստ որի «..., իսկ աբոնենտը պարտավորվում է վճարել ստացած էներգիայի համար, ինչպես նաև պահպանել պայմանագրով նախատեսված սպառման ռեժիմը, ապահովել իր տնօրինության տակ գտնվող էներգետիկ ցանցերի շահագործման անվտանգությունը և իր կողմից օգտագործվող էներգիայի սպառման հետ կապված սարքերի ու սարքավորումների սարքինությունը:»:

Հավելվածի 3-րդ կետը խմբագրվել է՝ հանվել է 3) ենթակետը:

	2. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումն ուժը կորցրած ճանաչելու մասին հատվածը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Բացի այդ, «Նորմատիվ իրավական ակտերի մասին» օրենքի 12-րդ հոդվածով համանման պահանջ նախատեսված չէ:
	Ընդունվել է:
Խմբագրվել է։

	Տարածքային զարգացման և շրջակա միջավայրի հարցերի վարչություն

	1. Նախագծով հաստատվող հավելվածի 35-րդ կետում հղում է տրվում ՀՀ կառավարության 2006 թվականի դեկտեմբերի 21-ի «Էլեկտրատեղակայանքների սարքվածքին ներկայացվող ընդհանուր պահանջներ» տեխնիկական կանոնակարգը հաստատելու մասին» N 1943-Ն որոշմանը, որը նախատեսվում է ուժը կորցրած ճանաչել ՀՀ կառավարության 2021 թվականի ապրիլի 22-ի N 634-Ն որոշման 1-ին կետի 8-րդ ենթակետով և Վարչապետի 2022 թվականի փետրվարի 17-ի N 186-Ա որոշմամբ հաստատված հավելվածի 4-րդ կետով:
	Ընդունվել է:
Խմբագրվել է:

	2․ Նախագծին կից ներկայացված հիմնավորման համաձայն՝ «սույն որոշման ընդունման և ՀՀ կառավարության 2008 թվականի հունիսի 5-ի N 784-Ն որոշումն ուժը կորցնելու անհրաժեշտությունը պայմանավորված է «Տեխնիկական կանոնակարգման մասին» ՀՀ օրենքով և «Եվրասիական տնտեսական միության մասին» պայմանագրով ամրագրված տեխնիկական կանոնակարգերի բովանդակության և կառուցվածքին չհամապատասխանելու հակասությամբ, քանի որ նշյալ որոշումով սահմանվում են անվտանգության կանոններ, տեխնիկական պահանջներ, այլ ոչ թե արտադրանքի անվտանգությանը վերաբերող պահանջներ, ուստի դրանք չեն կարող հանդիսանալ տեխնիկական կանոնակարգ և չեն կարող ներառվել ԵԱՏՀ 28.01.2011թ-ի N 526 որոշմամբ սահմանված արտադրանքի միասնական ցանկում։», մինչդեռ հարկ է նշել, որ ներկայացված նախագիծը գրեթե ամբողջությամբ, եթե ոչ նույնությամբ կրկնում է ուժը կորցրած ճանաչվող՝ ՀՀ կառավարության 2008 թվականի հունիսի 5-ի N 784-Ն որոշումը: Ուստի՝ նախագիծը սույն տեսքով ընդունելը լրացուցիչ հիմնավորման անհրաժեշտություն ունի:
	Պայմանավորված «Տեխնիկական կանոնակարգման մասին» օրենքով և «Եվրասիական տնտեսական միության մասին» պայմանագրով ամրագրված տեխնիկական կանոնակարգերի բովանդակության և կառուցվածքին չհամապատասխանելու հակասությամբ՝ ՀՀ կառավարության 2021 թվականի ապրիլի 22-ի N 634-Ն որոշմամբ 2023թ. ապրիլի 23-ից ուժը կորցրած է ճանաչվելու ՀՀ կառավարության 2008 թվականի հունիսի 5-ի N 784-Ն որոշումը, քանի որ նշված որոշմամբ հաստատված կանոնակարգը այլևս չի կարող համարվել կանոնակարգ։ Ուստի, նոր մշակված իրավական ակտով փաստացի փոխվում է հաստատվող փաստաթղթի կարգավիճակը (անվանումը)՝ կոչվում է կանոններ, սակայն չի փոխվում բովանդակությունը (անվտանգության և շահագործման պահանջները)։
Եվ քանի որ, գազի համակարգն ունի առանձնահատկություններ ու յուրահատկություններ, և բնականաբար նոր ընդունվող իրավական ակտերը պետք է առնվազն ապահովեն գործող կարգավորումների շարունակականությունը, միաժամանակ կրելով անհրաժեշտ թարմացումներ։ Այդ իսկ պատճառով նոր իրավական ակտերն այս իմաստով չեն կարող արմատական տարբերություններ ունենալ։
Այս իմասով յուրաքանչյուր իրավական ակտում կատարվել են ըստ անհրաժեշտության և չափի լրացումներ ու փոփոխություններ՝ դրանք համապատասխանեցնելով ներկա պահանջներին։

